
      Во организација на Македонското здружение по кардиологија на 04 и 05 септември 2018 година, се одржа Симпозиум на тема НОВИНИ ВО АКУТНИОТ КОРОНАРЕН СИНДРОМ. Симпозиумот беше подржан од страна на Европското Кардиолошко Здружение, под покровителство на Европската асоцијација за кардиоваскуларен имиџинг,  Европската асоцијација за акутна срцева грижа и Работната група за коронарна патофизиологија и микроциркулација. Ова е прв од овој вид настан посветен на акутниот коронарен синдром а во соработка со водечките доктори од европските здруженија и работни групи. Овој настан на Македонското здружение по кардиологија обедини на едно место еминентни странски и домашни професори, експерти во областа на акутниот коронарен синдром и акутна срцева грижа како и кардиовасуларните техники на визуализација.

        Симпозиумот беше уникатен по својата актуелна и напредната програма која беше оценета како научна програма од светски ранг. Програмот вклучи новини и најновите препораки за третман на акутниот миокарден инфаркт, третманот на одредени компликации при акутниот коронарен и акутниот аортен синдром, како и улогата на техниките на миокардна визуализација во диференцијална дијагноза и тераписка одлука  при акутна градна болка, акутна срцева слабист. На Симпозиумот беше презентирана улогата на техникитите за миокардна визуализација од повеќе аспекти. Еминентни предавачи ја презентирана улогата на магнетната резоната, компјутеризираната томографија, ехокардиографијата и нуклеарните техники при акутен коронарен синдром. Особено важно за нашата секојдневна пракса беше предавањето за улогата на ехокардиографијата и ехото на белите дробови при акутни срцеви состојби. Најновите трендови во истражувањата на коронарната микроциркулација и ендотелна дисфункција беа презентирани од страна на експерти на ова поле.
      На Симпозиумот беа презентирани резултатите од меѓународниот Регистар за акутен коронарен синдром во земјите во развој во кој Регистер е вклучена и Универзтитетската Клиника за кардиологија од Скопје - The International Registry of Acute Coronary Syndroms in Transitional Countries (ISACS-TC).   
       Имавме особена чест за време на симпозиумот да го промовираме новиот почесен професор на универзитетот ”Св. Кирил и Методиј”, професор Raffaele Bugiardini од кој доаѓа од еден од најстарите Европски универзитети, Болоња, Италија. Проф Bugiardini  е еминентен експерт чии истажувања и клиничка активност се насочени кон коронарната микроциркулација, вулнерабилноста на коронарните плаки, ризик стартификацијата, како и коронарната болест кај женската популација.  Автор е на над 180 цитирани студии. Професор Bugiardini бил член на бордот на Европското кардиолошко здружение, италијанското кардиолошко здружените, како и Американското кардиолошко здружение. Член е на нуклеусот и предходен  председател на работната група за коронарна патофизиологија и микроциркулација на Европското Кардиолошко Здружение

Симпозиумот беше можност за помладите колеги и специјализантите по кардиологија да ги презентираат своите трудови во постер формат, да ги разменат своите искуства, и да бидат во тек со најновите теркови во третманот на акутниот коронарен синдром.
Во материјалот за Симпозиумот беше поделен и новиот џепен водич  за Акутен коронарен синдром, издаден од Европското здружение за срце 2017 година, реализирано со помош на фармацевтската компанија АД Алкалоид, која беше и генерален спонзор на Симпозиумот.
Симпозиумот вклучи два сателитски симпозиуми на актуелни новини во третманот на акутниот коронатен синдром, подржан од фармацевтската компанија АД Алкалоид и Сателитскиот симпозиум за значајот на дислипидемијата, подржан од фармацевтската компанија Крка.
Абстрактите беа испечатени во посебен суплемент на Македонскиот медицински преглед.
Симпозиумот беше наменет за кардиолози,но исто така и за интернисти кои се занимаваат со кардиологија, специјализанти по кардиологија. Овој настан пружи исклучителна можност  да се дојде во контакт со екперти од областа на кардиологијата, да се разменат искуства и слушнат најновите препораки, достигнувања и правецот на идниот развој на визуализационите технии и третманот на акутниот коронарен синдром. 
